
NetSam – Sámi oahpahusfierpmádat 

 

Čoahkkáigeassu/ abstrákta: 

Sámi oahpahusa fierpmádat vuođđuduvvui sámegiel oahpaheddjiid konferánssas Málatvuomis 

19.09.2013. NetSam lea stivra ja čállingoddi lea Sámi lohkanguovddáš.  
NetSam fierpmádat lea riikkaviidosaš fierpmádat mii galgá boahtit ávkin oahpaheddjiide geat 

oahpahit davvisámegiela, julevsámegiela ja lullisámegiela.  
NetSam fierpmádagas leat sullii 200 miellahttu miehta sámi, maiddái Ruota ja Suoma bealde. 

NetSam fierpmádaga ulbmil lea earet eará ovddidit ja ovdánahttit sámegielat oahpahusa 

gustovaš sámi oahppoplánaid mielde. 
 Mii háliidit searvat poster oassái gos áigut čálmmustahttit iežamet barggu ja maid gulahallat 

miellahttuiguin ja vejolašmiellahttuiguin. Ja maiddái eamiálbmot gussiide čájehit ahte mis 

Sámi lea oahpaheddjiide fierpmadat. Stuorámus bargu ovddasguvlui stivrii lea oažžut 

fierpmádaga doaimmaid mat leat ávkkalaččat oahpaheaddji árgabeaivái. Mis doallat digitala 

deaivvademiid ja mis leat leamaš fáttát dego eksámenárvvoštallan, mo bargat girjjálašvuođain 

románaiguin, lyrihkain skuvllas. Fierpmádat lágida jahkasaččat fágabeaivvi miellahttuide mas 

leat áigeguovdilis fáttát ja seammas doallat jahkečoahkkin. Ja mii geahččalit olahit sámi 

oahpaheaddji iešguđet guovlluin. NetSam leat njeallje vuoruhuvvon bargosuorggi bargat 

bistevaš ruhtademiin, ovdanáhttit organisášuvnna, gulahallat miellahttuiguin ja 

fierpmadathuksen. NetSam lea mávssolaš gulaskuddan orgána Sámediggái ja 

Oahpahusdirektorahtii sámi oahpahusáššiid olis. NetSam fierpmádat lea earenoamaš 

mávssolaš oahpaheddjiide geat barget guovlluin gos leat okto. 

